Тема: Ике аңлатманың суммасын һәм аермасын квадратка күтәрү.
Максат: 
      - сумманы һәм аерманы  квадратка күтәрү формулаларын табу һәм кулланырга өйрәнү;

· танып-белү активлыгын, логик фикерләү сәләтен, математик сөйләм телен үстерү;
· мөстәкыйльлек, җаваплылык тәрбияләү.

 Дәрес барышы:

1. Актуализация :

1) Символларны язу: а һәм в аңлатмалары бирелгән.

а ның квадраты:   а2
в ның квадраты:   в2
а һәм в ның аермасы:  а-в
а һәм в ның суммасы:  а+в
а һәм в ның квадратлары суммасы: а2+в2

а һәм в ның тапкырчыгышы:  ав
а һәм в ның икеләтелгән тапкырчыгышы:  2ав
         Аңлатмаларның квадратын табыйк эле.

(Тактада язылган)  с;  -4;  3m;  5х;  2у;  3;
Тапкырчыгыш нәрсәгэ тигез: 3х һәм 6у.

Бу аңлатмаларнын икеләтелгән тапкырчыгышы: 2*3х6у = 36ху
2) Домино уены  “Старт-Финиш”

1.(башлый) Сорау: Нәрсә ул күпбуын?

2. Җавап: Бербуыннарның суммасы.

 Сорау: Нәрсә ул бербуын?

3. Җавап: - Саннар, үзгәрешләр һәм аларның дәрәҗәләре тапкырчыгышы.
 Сорау: Нинди кушылучылар охшаш була?

4. Җавап: Хәрефле өлешләре бертөрле булган кушылучылар.

 Сорау: Охшаш кушылучыларны ничек берләштерергә?

5. Җавап: Санлы коэффициентларын кушарга, нәтиҗәне хәрефле өлешенә тапкырларга кирәк.
 Сорау: Бербуынны күпбуынга ничек тапкырларга?
6. Җавап: Бербуынны купбуынның һәр буынына тапкырларга һәм нәтиҗәләрне кушарга.

Сорау: Бербуынны бербуынга ничек тапкырларга?

7. Җавап: Санлы коэффициентларын тапкырларга, нигезләре бертөрле булган дәрәҗәләрне тапкырларга һәм нәтиҗәләрне тапкырлап куярга.
Сорау: Нигезләре бертөрле булган дәрәҗәләрне ничек тапкырларга?

8. Җавап: Нигезен шулай ук калдырып дәрәҗә күрсәткечләрен кушарга.

Сорау: Күпбуынның дәрәҗәсен ничек билгеләргә?

9. Җавап: Аңа кергән бербуыннарның иң зур дәрәҗәсен ачыкларга.

            Сорау: Күпбуынны күпбуынга ничек тапкырларга?

1.  Җавап: Бер күпбуынның һәр буынын икенче күпбуынның һәр буынына тапкырларга.

II. Яңа тема өстендә эшләү.
Без бүген  “Күпбуынны күпбуынга тапкырлау” темасын өйрәнүне дәвам итәбез. Электән үк, кайбер күпбуыннарны  кыскарак юл белән дә
тапкырларга мөмкин икәнлеге әйтелгән. Шулай итеп кыскача тапкырлау формулалары барлыкка килгән, алар берничә. Бүген без дә эзләнүчеләр ролендә бу формулаларның икесен “ачарбыз”.
Тактада биремнәр язылган. Аларны үтәп җавапларын  таблицаның 3 нче баганасына языйк әле.
	I
	II
	III

	1)  (а + b) (а +b)

2)  (с + d ) (с+ d)
3) (а - b) (а -b)
4)  (x – y) (x – y)

(x + 10) (x + 10)

(3a – 1) (3a – 1)

(5 – 6b) (5 – 6b)
	(а +b)2

(c + d)2
(а -b)2

 (x – y)2
(x + 10)2
(3a – 1)2
(5 - 6b)2
	= а 2 + 2аb + b2
= c2 + 2 c d + d2
= а 2 - 2аb + b2
= x2 – 2 x y +y2
=
=
=


Бу биремнәрнең шартында һәм җавапларында ниндидер охшашлык юкмы соң? Карыйк әле. Сул баганадагы аңлатмаларны кыскарак итеп язып булмыймы? Була, аңлатманы үз-үзенә тапкырлау –ул квадратка күтәрү була.         (җавапны алгач укытучы таблицаны ача). 
Сез, укучылар, кыскача тапкырлау формулаларының беренчесен таптыгыз да инде. Бу формула ике аңлатма суммасының квадраты формуласы дип атала. 
Ә хәзер 3 нче баганадагы җавапларны карыйк әле.

 Нинди күпбуын килеп чыкты? (өчбуын)

Аның беренче буыны- беренче аңлатманың квадраты
Икенче буыны – беренче һәм икенче аңлатмаларның икеләтелгән тапкырчыгышы,

Өченче буыны –икенче аңлатманың квадраты.

Формуланы  дәфтәрләрдә  язабыз:

(а + b)2 =  а 2 + 2аb + b2   -  кыскача тапкырлау формуласы
Бу формула ярдәмендә без ике аңлатманың суммасын  квадратка күтәрә алабыз. Бу формула  ничек әйтелә? 
Ә хәзер карыйбыз: әгәр дә без (а+b) ны түгел, ә (а-b) ны квадратка күтәрсәк нәтиҗә үзгәрерме? Әйдәгез таблицадан файдаланабыз. Сул һәм урта баганадагы ”+” тамгасын “-“ белән алмаштырабыз. Нәтиҗәдә аерма бары тик икеләтелгән тапкырчыгыш алдында гына булыр.  
Без тагын бер кыскача тапкырлау формуласын чыгардык. Ул ике аңлатма аермасының квадраты формуласы була. Язабыз:

(а - b)2 =  а 2 - 2аb + b2   -  кыскача тапкырлау формуласы

Бу формула  ничек әйтелә? 

III. Ныгытуга күнегүләр эшләү.
1. Дәфтәрләрдә эш

№799  

№803  (1 юлы)

2. Тактада эш.

 Төшеп калган  “+”  яки “-”  тамгаларын  куегыз: (тактада)
Җавапларда  төшеп калган буыннарны һәм тамгаларны куегыз:

3. “Кубик-экзаменатор” уены.

Укучы такта алдына чыга. Кубикның кырларына биремнәр язылган. Аны атканнан соң  өскә чыккан биремне укый һәм тактада язып формуланы кулланып чишә.
( 7 + а ) 2  ,   ( х - 6 ) 2  , (10 - к ) 2,  (у + 3) 2,  (л +9) 2, ( m – 8) 2
4. Йомгаклау . Өйгә эш бирү: №800,805, формулаларны һәм әйтелешен ятларга.
 Юлда бер акыл иясе бара, ә аңа каршы 3 кеше килә, һәм алар кызу кояш астында төзелеш өчен таш төялгән арбалар тартып киләләр. Бу акыл иясе туктаган һәм һәрберсенә сорау биргән.  Беренчесеннән: “Син бүген көн буе нишләдең?” –дип сораган. 1 нче кеше : “Мин көне буе таш ташыдым”-дигән.
Икенчесеннән сораган: “Ә син көнозын нәрсә эшләдең?” Икенче кеше : “Мин үземнең эшемне   төгәл итеп үтәдем.” –дигән. Ә өченче кеше елмайган, аның йөзе яктырып киткән һәм ул: “Ә мин  Универсиада объектлары төзүдә катнаштым! “-дигән.

Балалар, әйдәгез, без дә бүген дәрес буе эшләгән эшебезгә бәя бирик әле:
1.Кемнәр таш ташыды? (Сары жетоннарны күтәрәбез)

2. Кемнәр үз эшләрен тиешенчә эшләделәр? (Зәңгәр жетоннарны күтәрәбез)

3. Ә кемнәр универсиада объектлары төзеде? (Кызыл жетоннарны күтәрәбез).

М О Л О Д Ц Ы !

Р Ә Х М Ә Т.
ТР Апас районы Чирмешән урта мәктәбе

Ике аңлатманың суммасын һәм аермасын 
квадратка күтәрү
Математика укытучысы 

Г.К. Идиятуллинаның 7 класс 

өчен ачык дәрес планы 

